
Հունիսի 8-ից 10-ը ԱՄՆ միջազգային զարգացման գործակալության Կրթության զարգացման ակադեմիայի աջակցությամբ, «Մարդկային և ինստիտուցիոնալ ներուժի զարգացում» ծրագրի շրջանակներում մասնագիտական գիտելիքների և աշխատանքային ունակությունների կատարելագործման նպատակով ՀՀ սփյուռքի նախարարության պատվիրակությունը մեկնեց Հունաստան: Պատվիրակության կազմում ընդգրկված էին ՀՀ սփյուռքի նախարար տիկին Հրանուշ Հակոբյանը, նախարարության աշխատակազմի համահայկական ծրագրերի վարչության գիտակրթական ծրագրերի բաժնի պետ Սիրվարդ Համբարյանը, Հայրենադարձության և հետազոտությունների վարչության հետազոտությունների բաժնի պետ Գրիգոր Արշակյանը և ԱՊՀ  հայ համայնքների վարչության Կովկասյան տարածաշրջանի հայ համայնքների հետ կապերի բաժնի առաջին կարգի մասնագետ Վրեժ Քարդումյանը:
Ծրագրի  նպատակն էր ՀՀ սփյուռքի նախարարության կարողությունների զարգացումն` ուղղված Հայոց Ազգային խորհրդի ձևավորման հայեցակարգի և կանոնադրության մշակմանը: Նախատեսվում էր ծրագրի ընթացքում ուսումնասիրել Հունաստանի փորձը, հատկապես Արտերկրի հույների (փաստաթղթերում երբեմն գրվում է նաև համաշխարհային բառը) խորհրդի ձևավորման, ընտրության համակարգը, իրավական կարգավիճակը, կառավարման մեխանիզմները, կառուցվածքը, գործունեության հիմնական ուղղությունները,  դերը հունական կառույցների հետ կապերի ամրապնդման և սփյուռքի համախմբման գործում: Պատվիրակության առջև դրված էր նաև  հունական պետության վարած քաղաքականության, Հունաստան-հունական սփյուռք հարաբերությունների զարգացման, համաշխարհային հելլենիզմի աջակցության ծրագրերի  իրականացման ուղղությամբ պետական մարմինների գործունեության ուսումնասիրությունը:
Աշխատանքային 3 օրերի ընթացքում նախատեսված էին հանդիպումներ Հունաստանի արտաքին գործերի նախարարության արտերկրի հույների հարցերով գլխավոր քարտուղարությունում (General secretariat for greeks abroad-ԱՀԳՔ):
Հունիսի 7-ին ՀՀ սփյուռքի նախարար Հրանուշ Հակոբյանը Հունաստանում ՀՀ 
արտակարգ և լիազոր դեսպան Գագիկ Ղալաչյանի ուղեկցությամբ այցելեց Սալոնիկ:
Կեսօրին նախարարը հարցազրույց տվեց Հունաստանի պետական հեռուստաընկերությանը, որտեղ անդրադարձավ Հունաստան կատարած այցելության նպատակներին, ինչպես նաև պատասխանեց լրագրողների հարցերին, որոնք հիմնականում վերաբերում էին Հայոց Ցեղասպանության ճանաչմանը և հայ-թուրքական հարաբերություններին:
Այնուհետև տիկին Հ. Հակոբյանն այցելեց Սուրբ Աստվածածին եկեղեցի, համայնքի գրադարան ու դպրոց, հանդիպեց Սալոնիկի Թաղային Խորհրդի, համայնքում գործող միությունների ներկայացուցիչների հետ, ծանոթացավ համայնքային կյանքին:
Նախարարն այցելեց նաև Սալոնիկի Բյուզանդական արվեստի թանգարան, որտեղ նախապատրաստվում էր Գալֆայան ընտանիքի արվեստի հնամյա իրերի ցուցահանդեսը:
Երեկոյան տիկին Հ.Հակոբյանը դեսպան Գագիկ Ղալաչյանի ուղեկցությամբ այցելեց Սալոնիկի «Տեր Զաքարյան» սրահ, որտեղ ջերմ հյուրընկալության արժանացավ հայ համայնքի ներկայացուցիչների կողմից: Սալոնիկի Թաղային Խորհրդի անունից ողջույնի խոսք ասաց Թոնի Գասեմյանը` համառոտ ներկայացնելով համայնքի պատմությունն ու ներկա վիճակը: Նա անդրադարձավ համայնքում գործող բոլոր այն կազմակերպություններին ու միություններին, որոնք իրենց գործունեությամբ նպաստում են հայ համայնքի առավել կազմակերպվածությանն ու բազմաբնույթ այլ խնդիրների լուծմանը:  Երեկոյի ավարտին նախարարը հանդես եկավ ընդարձակ ելույթով:
Սալոնիկում ՀՀ սփյուռքի նախարարը հանդիպումներ ունեցավ ազգային վարչության, Սալոնիկի համայնքային կառույցների և թաղականության ներկայացուցիչների հետ, այցելեց Սուրբ Աստվածածին եկեղեցի, դպրոց և ՀԲԸՄ ակումբ:
Հունիսի 8-ին առավոտյան ՀՀ սփյուռքի նախարար Հրանուշ Հակոբյանն այցելեց Աթենքի Սուրբ Հակոբ եկեղեցի և «Ազատ Օր» թերթի խմբագրատուն, որտեղ հանդիպեց հայկական կազմակերպությունների ներկայացուցիչների հետ: Հանդիպմանը ներկա էին ՀՅԴ Հունաստանի Կենտրոնական Կոմիտեի, «Հայ Դատի» հանձնախմբի, Հունաստանի «Հայ Կապույտ Խաչ»-ի, «Հայ Մարմնամարզական Ընդհանուր Միության», «Համազգային հայ կրթական և մշակութային միության» շրջանային վարչության, ՀՅԴ երիտասարդական և պատանեկան միությունների ներկայացուցիչներ: 
Նախարարն այցելեց «Նոր աշխարհ» շաբաթաթերթի գրասենյակ և «Արարատ» մշակութային-մարզական միություն:  

Տիկին Հակոբյանի հաջորդ հանդիպումը Հայ Ավետարանական եկեղեցում էր և «Հայաստանի համահայկական հիմնադրամի»հոգաբարձուների հետ:
Այնուհետև տիկին Հ.Հակոբյանն այցելեց «Սիմոն Զավարյան» վարժարան, որտեղ  աշակերտների հետ զրուցելուց հետո համոզմունք հայտնեց, որ գտնվելով Հայրենիքից հեռու` հունահայ աշակերտները ապրում են հայկական ոգով:
Երեկոյան Նոր Զմյուռնիայի (Նեա Զմիռնի) «Էսթիա» սրահում նախարար Հ. Հակոբյանը հանդիպեց Հունաստանի հայ համայնքի ներկայացուցիչների հետ: Հանդիպումից առաջ տիկին Հ. Հակոբյանը ծաղիկներ դրեց սրահին կից պուրակում գտնվող Հայոց Ցեղասպանությանը նվիրված հուշարձանին` հարգելով անմեղ զոհերի հիշատակը:
Հանդիպմանը ներկա էին Հայ Առաքելական Եկեղեցու Հունաստանի թեմի առաջնորդ Գերաշնորհ Խորեն եպիսկոպոս Տողրամաճյանը, հոգևորականներ, Հայ ավետարանական համայնքի վերապատվելի Վիգեն Չոլաքյանը, Հայ կաթողիկե համայնքի առաջնորդ Տեր Ռաֆայել քահանա Շեֆիքյանը, ՀՅԴ Կենտրոնական Կոմիտեի և ՌԱԿ-ի շրջանային վարչության ներկայացուցիչներ: Իր խոսքում նախարար Հ.Հակոբյանն անդրադարձավ հայությանը հուզող բոլոր կարևոր հարցերին, այդ թվում` ԼՂՀ հակամարտության խաղաղ կարգավորման, Հայոց Ցեղասպանության ճանաչման, պահանջատիրության, Հայրենիք-Սփյուռք գործակցության զարգացման և այլ  հիմնախնդիրների:
Հունիսի 9-ին տիկին Հրանուշ Հակոբյանը եղավ Աթենքի Սուրբ Աստվածածին, Հայ կաթողիկե Սուրբ Գրիգոր Լուսավորիչ, Սուրբ Կարապետ եկեղեցիներում, այցելեց Առաջնորդարան Հայոց Հունաստանի, ՀԲԸՄ Հունաստանի կենտրոնական վարչություն, հանդիպում ունեցավ ազգային վարչության ներկայացուցիչների հետ, պատվիրակության անդամների հետ միասին մասնակցություն ունեցավ “Արտաքի Գալփակիան՚”, “Լ. և Ս. Հակոբյան՚” վարժարանների ավարտական շնորհանդեսներին: Հայկական կրթօջախների հայ երեխաներին, ծնողներին և ուսուցիչներին ուղղված նախարարի շնորհավորական և շնորհակալական խոսքը, հորդորը սիրել մայրենին, մայր հայրենիքը, հայ մնալ և ոչ մի րոպե չթուլացնել հայեցի կրթության և դաստիարակության սրբազան գործը, ընդունվեց մեծ խանդավառությամբ: Այստեղ տիկին Հ. Հակոբյանը նախարարության նախաձեռնությամբ 2010թ. ՙՄայրենի լեզվի տարի՚ ծրագրի նախաձեռնությամբ և Հունաստանում Հայաստանի դեսպանության անմիջական աջակցությամբ հայկական կրթօջախների սաների միջև շարադրությունների մրցույթի մասնակիցներին և հաղթողներին հանձնեց նախարարության շնորհակալագրերը և պատվոգրերը:
Այդ օրը հանդիպումներ էին կազմակերպված Հունաստանի կրթության, մշտական ուսուցման և կրոնական գործերի նախարարության Արտերկրի հույների կրթության տնօրինության կրթական բաժանմունքի, մշակույթի և զբոսաշրջության նախարարության միջազգային կապերի տնօրինության արտերկրի հելլենիզմի բաժնի Արտաքին գործերի նախարարության Ռուսաստանի և ԱՊՀ երկրների Ա5 տնօրինության ղեկավարների հետ: Հանդիպումներին հունական կողմը ներկայացրեց ԱՀԳՔ ստեղծման, աշխատակազմի, կառուցվածքային ստորաբաժանումների, ծրագրերի, Արտերկրի հելլենների խորհրդի կազմավորման նախապատմության և հիմնական սկզբունքների, կանոնադրական խնդիրների, հունական պետական մարմինների, առավելապես ԱՀԳՔ հետ հարաբերությունները: Ծավալված ակտիվ քննարկումների արդյունքում էլ ավելի մանրամասնվեցին հայկական պատվիրակությանը հետաքրքրող հարցերը, հիմնականում հստակեցվեցին ԱՀԳՔ, ինչպես նաև տարբեր պետական մարմինների կողմից արտերկրի հույների համար տարվող պետական ծրագրերը, կրթական, մշակութային, հայրենադարձության ծրագրերում քարտուղարության գործառույթները, միջգերատեսչական հարաբերությունները, ծրագրերում յուրաքանչյուրի մասնակցությունը:
Երեկոյան նախարարը հանդիպեց ՀՅԴ կենտրոնական կոմիտեի անդամների հետ:
Հունիսի 10-ին տեղի ունեցան պատվիրակության աշխատանքային հանդիպումները Արտերկրի հույների (հելլենների) խորհրդի Աթենքի գրասենյակի պաշտոնյաների և տեղական խորհրդականների, ԱՀԳՔ իրավական համակարգման բաժնի ղեկավարի հետ, իսկ կեսօրից հետո` ՀՀ դեսպանության խորհրդականի հետ միասին հանդիպում և նախաճաշ Արտերկրի հույների (հելլենների) խորհրդի նախագահ պարոն Ստեֆանոս Թամվակիսի հետ Բյուզանդագիտության թանգարանում: Քննարկվեցին ԱՀԽ ստեղծման նպատակները, ձևավորման ընթացակարգը, ընտրությունների համակարգը, աշխարհում գործող և խարհրդի հովանու ներքո գտնվող հունական կազմակերպությունների խմբերը (կազմակերպական տեսակները), խորհրդին նրանց անդամակցության, կանոնադրական դրույթներ, և, որ կարևոր է հենց հունական կողմի համար` իրավական կարգավիճակին առնչվող հարցեր: Հանդիսանալով պետություն-հունական սփյուռք, սփյուռք-սփյուռք հարաբերություններում խորհրդատվական, տեղեկատվական, աջակցող և հովանի, իրենց բնորոշմամբ` ՙկազմակերպությունների կազմակերպություն՚, իրավական անորոշ կարգավիճակում է կամ, կարելի է հստակ ասել` չունի իրավական կարգավիճակ, և այդ պատճառով կանոնադրական խնդիրներն իրականացնելիս բազմաթիվ  բարդություններ են առաջանում: Այս ուղղությամբ աշխատանքներ են տարվում: Նախարար Հրանուշ Հակոբյանը ներկայացրեց նախատեսվող Հայ ազգային խորհրդի ձևավորման առանձնահատկություններն ու այն տարբերությունները, որոնք պայմանավորված են հայկական և հունական սփյուռքների առաջացման պատմության, սփյուռքյան կառույցների յուրահատկություններով: Նախարարը խոսեց սփյուռքի նախարարության 1,5 տարվա գործունեության հիմնական ուղղությունների, իրականացրած և նախատեսվող ծրագրերի, համահայկական մասնագիտական ցանցերի և ընկերակցությունների ստեղծման և այլ նախաձեռնությունների մասին:
Այցի շրջանակներում նաև տեղի ունեցան այցելություններ համայնքային կառույցներ, հայկական լրատվամիջոցներ, կրթամշակութային, մարզական միություններ, հայկական կազմակերպություններ, առաջնորդարան, հայկական եկեղեցիներ, վարժարաններ, հանդիպումներ հայ համայնքի և կազմակերպությունների, ՀՅԴ կենտրոնական կոմիտեի ներկայացուցիչների հետ: 
Հունիսի 11-ին պատվիրակությունը վերադարձավ Երևան, իսկ նախարար Հրանուշ Հակոբյանն աշխատանքային այցով Հունաստանից մեկնեց Եգիպտոսի Արաբական Հանրապետություն:

Նույն օրը նախարարը հանդիպում ունեցավ Եգիպտահայ համայնքի ավագանու և կազմակերպությունների ներկայացուցիչների հետ Եգիպտահայոց Թեմի Առաջնորդարանում: Հ. Հակոբյանն ելույթ ունեցավ եգիպտահայ համայնքի ներկայացուցիչների առջև։ Նա մանրամասն ներկայացրեց ՀՀ Սփյուռքի նախարարության գործունեությունը, կատարված աշխատանքները, Սփյուռք-Հայրենիք գործակցության հեռանկարները, նոր ծրագրերը և պատասխանեց եգիպտահայերի բազմապիսի հարցերին:
Հունիսի 12-ին  Հ. Հակոբյանն այցելեց Կահիրեում ՀՀ դեսպանություն և հանդիպումներ ունեցավ ՀԲԸՄ Եգիպտոսի շրջանակային խորհրդի և եգիպտահայ «Արև», «Հուսաբեր» և «Ջահակի» մշակութային միությունների ղեկավար կազմերի հետ։ Նա նաև այցելեց Կահիրեի հայկական ակումբներ՝ տեղում ծանոթանալու և շփվելու եգիպտահայության հետ:

Նույն օրը նախարարը մեկնեց Ալեքսանդրիա, որտեղ հանդիպում ունեցավ հայ համայնքի ղեկավարության հետ` Ազգային Առաջնորդարանում: 

Նույն օրը` Ալեքսանդրիայի հռչակավոր գրադարանում նախարար Հրանուշ Հակոբյանը մասնակցեց Եգիպտոսի առաջին վարչապետ, հայազգի նշանավոր քաղաքական և պետական գործիչ Նուբար Փաշայի (1825-1899թթ.) հուշերի արաբերեն լեզվով հրատարակության շնորհանդեսին, որը կազմակերպել էր գրադարանի տնօրինությունը։ Այստեղ նախարարը հանդես եկավ ողջույնի խոսքով։ Նա բարձր գնահատեց Նուբար Փաշայի դերը Եգիպտոսի նորագույն շրջանի պատմության մեջ, ինչպես նաև հայ-եգիպտական դարավոր բարեկամության ջերմացման գործում և նրան բնորոշեց որպես հայ-եգիպտական բարեկամության խորհրդանիշ։ 

Ալեքսանդրիայում նախարարն այցելեց նաև Ռուսական մշակութային կենտրոնում նախօրեին բացված հայ 10 արվեստագետների գեղանկարչական ցուցահանդեսը, որը կազմակերպվել էր Եգիպտոսում ՀՀ և ՌԴ դեսպանությունների համատեղ ջանքերով։
Այցի վերջին օրը` հունիսի 13-ին ՀՀ Սփյուռքի նախարարին ընդունեց Եգիպտոսի Արտաքին գործերի նախարար Ահմեդ Աբուլ Ղեյտը։ Զրուցակիցներն երկուստեք գոհունակություն հայտնեցին հայ եգիպտական հարաբերությունների բարձր մակարդակի կապակցությամբ։ Քննարկվեցին Եգիպտոսում հայկական սփյուռքի դերի և նշանակությանը վերաբերող հարցեր, ինչպես նաև Աբուլ Ղեյտի՝ առաջիկայում Հայաստան կատարելիք այցի մանրամասներ։ Նախարար Աբուլ Ղեյտը բարձր գնահատեց եգիպտահայ համայնքի դերակատարությունը Եգիպտոսի ներքին կյանքում, ինչպես նաև հայ-եգիպտական բարեկամական կապերի էլ ավելի ամրապնդման գործում։ 
Հունիսի 14-ին ՀՀ սփյուռքի նախարար Հ. Հակոբյանը վերադարձավ Երևան:
²ÝÑñ³Å»ßï ¿

1. áõëáõóÇãÝ»ñ å³ïñ³ëï»É ³ñ¨Ùï³Ñ³Û»ñ»Ý É»½íÇ ¨ ·ñ³Ï³ÝáõÃÛ³Ý ê÷ÛáõéùÇ ¹åñáóÝ»ñÇ Ñ³Ù³ñ,

2. ëï»ÕÍ»É ·áñÍ³ÏóáõÃÛáõÝ, áñÁ ÏÝ»ñÏ³Û³óÝÇ Ð³Û³ëï³ÝáõÙ »·Çåï³Ï³Ý ³åñ³ÝùÝ»ñÁ,

3. º·Çåï³Ñ³Û ÝÏ³ñÇã ²ßáï ¼áñÛ³ÝÇ ÝÏ³ñÝ»ñÁ ·ïÝíáõÙ »Ý Ù»ñ å³ÑáóÝ»ñáõÙ ¨ å³ïÏ»ñ³ëñ³ÑÝ»ñáõÙ ã»Ý óáõó³¹ñíáõÙ,

4. ÆÝãå»ë áñ ûï³ñ ¹åñáóÝ»ñ »Ý µ³óíáõÙ ÐÐ-áõÙ, ³ÛÝå»ë ¿É Ð³Û³ëï³ÝÇ Ð³Ýñ³å»ïáõÃÛáõÝÁ ÃáÕ Ñ³ÛÏ³Ï³Ý ¹åñáóÝ»ñ µ³óÇ ³ÛÉ å»ïáõÃÛáõÝÝ»ñáõÙ,

5. Ð»éáõëï³ï»ëáõÃÛ³Ùµ óáõÛó ï³É Ñ³ÛÏ³Ï³Ý Ñ³Ù³ÛÝùÝ»ñÁ ¨ Ýñ³Ýó ·áñÍ»ñÁ,

6. Ð³ÛÏ³Ï³Ý ýÇÉÙ»ñ, CD, DVD ã»Ý ëï³ÝáõÙ ¨ Ù»Í Ï³ñÇù áõÝ»Ý,

7. ¸Å·áÑáõÙ  »Ý áõëáõóÇãÝ»ñÇ í»ñ³å³ïñ³ëïáõÙÇó, ÝßáõÙ »Ý, áñ ÙÇßï ÝáõÛÝ Ù³ñ¹ÇÏ »Ý ¨ áñ¨¿ ÝáñáõÃÛáõÝ ã»Ý ëáíáñáõÙ:

